
				এই পাতাটির মুদ্রণ সংশোধন করা প্রয়োজন। 
8VS মানিক রচনাসমগ্ৰ
নতুন জীবন পত্রিকায় ডাক্তারবাবু শিরোনামে পেশা উপন্যাসের যে কটি কিস্তি উদ্ধার করা সম্ভব হয়েছে, গ্রন্থে মুদ্রিত পাঠের সঙ্গে তার পাঠগত ভেদ সামান্যই।
মানিক রচনাসমগ্র পেশা উপন্যাসের প্রথম সংস্করণের পাঠ গৃহীত হয়েছে।
সোনার চেয়ে দামী
“সোনার চেয়ে দামী' মানিক বন্দ্যোপাধ্যায়ের পূর্ববতীর্ণ সহরতলী উপন্যাসের মতো দ্বিপর্বিক উনবিংশতিতম উপন্যাস। সেই হিসেবে সোনার চেয়ে দামী প্ৰথম খণ্ড ( 'বেকার’ নামে চিহ্নিত ) লেখকের পঞ্চত্রিংশ সংখ্যক মুদ্রিত গ্রন্থ। ক্ৰমানুসারে সোনার চেয়ে দামী দ্বিতীয় খণ্ড ( ‘আপোষ” নামে চিহ্নিত ) লেখকের অষ্টাত্রিংশ সংখ্যক মুদ্রিত গ্রন্থ। কারণ দুই পর্বের মধ্যবর্তী সময়ে তার ষটুত্রিংশ সংখ্যক মুদ্রিত গ্ৰন্থ স্বাধীনতার স্বাদ ও সপ্তাত্ৰিংশ সংখ্যক মুদ্রিত গ্ৰন্থ ছন্দপতন উপন্যাস দুটি প্রকাশিত হয়। আলোচনার সংহতির স্বার্থে সোনার চেয়ে দামী দুই খণ্ডের পরিচিতি একত্রে সংকলিত হচ্ছে। উক্ত উপন্যাসের প্রথম খণ্ডের (বেকার) প্রকাশকাল জ্যৈষ্ঠ ১৩৫৮ (মে-জুন ১৯৫১) প্রকাশক বেঙ্গল পাবলিশার্স, কলকাতা ; পৃ ২ + ১২৮. মূল্য দুই টাকা ; প্রচ্ছদ আশু বন্দ্যোপাধ্যায়। দ্বিতীয় খণ্ডের (আপোষ) প্ৰকাশকাল ফায়ুন ১৩৫৮ (ফেব্রুয়ারি-মার্চ ১৯৫২) ; প্রকাশক বেঙ্গল পাবলিশার্স কলকাতা ; পৃ ৪ + ২২৭ ; মূল্য সাড়ে তিন টাকা, প্রচ্ছদ প্রথম খণ্ডের অনুরূপ। প্রথম খণ্ডের দ্বিতীয় মুদ্রণ হয় পৌষ ১৩৫৯-এ, প্রকাশক পূর্ববৎ ; পৃষ্ঠাসংখ্যা ও প্রচ্ছদ অপরিবর্তিত ছিল। মূল্য জানা যায়নি। আষাঢ় ১৩৬৭-তে তৃতীয় মুদ্রণ হয়, তখনও গ্রন্থের কোনো পরিবর্তন হয়নি। মূল্য পাঁচিশ পয়সা বর্ধিত হয়। দ্বিতীয় খণ্ডের (আপোষ) প্ৰথম সংস্করণে লেখকের একটি ভূমিকা আছে। এই খণ্ডের পরবতী সংস্করণ পৌষ ১৩৬৪-তে প্রকাশিত হয়। প্রচ্ছদ, পৃষ্ঠাসংখ্যা ও মূল্য প্রথম সংস্করণেরই অনুরূপ ছিল।
উল্লেখ্য আষাঢ় ১৩৮৪ তারিখে সিগনেট বুক শপ। কলকাতা-র পরিবেশনায় অরুণা প্রকাশনী কলকাতা-র প্রকাশনায় সোনার চেয়ে দামী উপন্যাসের একটি অখণ্ড সংস্করণ প্ৰকাশিত হয়। এর পৃষ্ঠাসংখ্যা ২ + ২১৩ + ২, প্রচ্ছদশিল্পী পূর্ণেন্দু পত্রী এবং মূল্য বারো টাকা। তিন বৎসর পর ভাদ্র ১৩৮৭ অখণ্ড সংস্করণের পুনমুদ্রণও হয়।
মানিক রচনাসমগ্ৰ সোনার চেয়ে দামী প্রথম ও দ্বিতীয় খণ্ড একত্রে মুদ্রিত হয়েছে। এই ংকলনে উভয় গ্রন্থের প্রথম সংস্করণের পাঠ সামান্য প্রয়োজনীয় সংশোধনসহ গ্ৰহণ করা হয়েছে। দ্বিতীয় খণ্ডের মুখবন্ধে লেখকের কথা’ শীর্ষক নিবেদনে মানিক বন্দ্যোপাধ্যায় জানিয়েছিলেন : পরিকল্পনা ছিল প্ৰথম খণ্ডের মত তিনটি খণ্ডে সোনার চেয়ে দামী কিছুটার দাম কষব। দ্বিতীয় খণ্ড লিখবাব সময় দেখলাম। তৃতীয় খণ্ডকে পৃথক করা যায় না। প্রথম খণ্ডের চেয়ে তাই দ্বিতীয় খণ্ড বড় হয়ে গেল। বিজ্ঞাপিত ডাকনাম ‘মালিক’ হয়ে গেল 'আপোষ”।
দেখা যাচ্ছে সোনার চেয়ে দামী দ্বিতীয় খণ্ডের সম্ভাব্য শিরোনাম পূর্বেই বিজ্ঞাপিত হয়েছিল।
অপ্রকাশিত মানিক বন্দ্যোপাধ্যায় ; ডায়েরি ও চিঠিপত্র থেকে বর্তমান উপন্যাস সম্পর্কিত প্রাসঙ্গিক কিছু উল্লেখ মেলে। ১৯৫১ সালের ৮ আগস্ট তারিখে ডায়েরি পৃষ্ঠায় লিখেছিলেন :
...অনেকদিন পরে আজ আবার লিখছি।
কি যে ঝনঝটি গিয়েছে তা কেবল আমিই জানি। শরীর খারাপ, টাকা নেই—খরচ কমে না। তবু কি অমানুষিক খেটে কতভাবে ব্যবস্থা করে যে সামলে উঠেছি তা কেবল আমিই জানি। 'সোনার চেয়ে দামী।” ১ম SEHD BLLL D DKr DDBD
সোনার চেয়ে দামী (১ম)। সম্পর্কে সিগনেট টুকরো খবরে' লিখছে : একটি ছিন্ন হার উপলক্ষ করে এত ভাল উপন্যাস একমাত্র মানিক বন্দ্যোপাধ্যায় ক্লিখতে পারেন বাংলা দেশে।.
অপ্রকাশিত মানিক বন্দ্যোপাধ্যায়, পৃ. ১৫৩

